
Matiu 4:23,24 Jizɔs go ɔlɔbɔt na Galili de tich pipul na di Ju mitin os dɛn, i tɛl dɛn
di Gud Nyus bɔt di tɛm we Gɔd de kam rul, ɛn i mɛn pipul we gɛt ɔl kayn sik. 
24 Di nyus bɔt Jizɔs prɛd ɔlɔbɔt na Sirya, dat mek dɛn kɛr ɔl dɛn sik pipul, dɛn
wan we dɛn bɔdi de at dɛn ɛn dɛn wan we gɛt dɛbul insay dɛn, dɛn wan we 
gɛt fiks, ɛn dɛn wan we nɔ ebul waka, kam to am; Jizɔs mɛn dɛn ɔl.

Matiu 8:16,17 Da ivintɛm de, plɛnti pipul bring dɛn wan we bin gɛt dɛbul insay 
dɛn kam to Jizɔs. Jizɔs drɛb di dɛbul dɛn wit di wɔd we i tɔk, ɛn i mɛn ɔl di 
wan dɛn we bin sik. 17 Ɔl dɛn tin ya we i du, na fɔ mek wetin di prɔfɛt we nem
Ayzaya bin tɔk, kam bi tru. Prɔfɛt Ayzaya bin rayt se, “Na insɛf tek ɔl wi sik 
dɛn ɛn mek wi fri.”

Matiu 9:35 Jizɔs go ɔlɔbɔt na dɛn tɔng ɛn vilej, de lan pipul na dɛn Ju mitin os ɛn
tɛl dɛn di Gud Nyus bɔt Gɔd in rul, ɛn i mɛn dɛn pipul we gɛt ɔl kayn sik.

Matiu 10:1 Jizɔs kɔl in twɛlv lanin bɔy dɛn wan ples ɛn gi dɛn pawa fɔ drɛb dɛbul 
ɛn mɛn ɔl kayn sik. (Maki 3:14,15)

Matiu 10:8 Una fɔ mɛn dɛn sik pipul, una fɔ mek dɛn pipul we dɔn day gɛt layf 
bak, una fɔ mɛn dɛn pipul we gɛt dɛn bad sik na dɛn skin ɛn una fɔ drɛb 
dɛbul. Una nɔ pe fɔ wetin una gɛt, so una nɔ fɔ mek pipul pe una fɔ wetin una
de gi dɛn.

Matiu 11:5 dɛn pipul we bin blɛn, de si; dɛn wan we nɔ bin ebul waka, de waka; 
dɛn wan we bin gɛt bad sik na dɛn skin, dɔn wɛl; dɛn wan we bin dɛf, dɔn yɛri;
dɛn dayman dɔn gɛt layf bak; ɛn dɛn po pipul dɔn yɛri di Gud Nyus. (Ayzaya 
35:5)

Matiu 12:15 Wɛn Jizɔs no se dɛn de plan fɔ kil am, i kɔmɔt de; plɛnti pipul fala 
am go. Jizɔs mɛn ɔl dɛn wan we bin sik,

Matiu 15:30 Plɛnti pipul bring dɛn pipul we nɔ ebul waka, dɛn wan we blɛn, dɛn 
wan we dɛn an ɔ fut day, dɛn wan we na mumu, ɛn plɛnti ɔda pipul we sik, ɛn 
put dɛn bifo Jizɔs. Jizɔs mɛn dɛn ɔl wan bay wan.

Matiu 17:20 Jizɔs ansa dɛn se, “Na we una nɔ biliv Gɔd gud wan. A de tɛl una 
se, if una biliv, ilɛk di biliv we una biliv smɔl lɛkɛ mɔstad sid, una kin tɛl dis 
mawnten se, ‘Kɔmɔt naya, go yanda!’ ɛn i go bi. Ɛn natin nɔ de we una nɔ go 
ebul du!

Maki 1:34 Jizɔs mɛn ɔl kayn sik ɛn drɛb plɛnti dɛbul kɔmɔt insay pipul. Jizɔs nɔ 
gri fɔ mek di dɛbul dɛn tɔk, bikɔs dɛn bin no Jizɔs.

Maki 3:10 Jizɔs bin dɔn mɛn plɛnti sikman, so bɔku pipul we sik bin de tray fɔ 
tɔch am.

Maki 6:5,6 Bikɔs di pipul dɛn na Nazarɛt nɔ bin biliv pan am, Jizɔs nɔ bin ebul du
wɔnda ful wok de, pas nɔmɔ we i le an pan sɔm sik pipul dɛn ed, pre fɔ dɛn 



ɛn mek dɛn wɛl. 6 Jizɔs wɔnda we di pipul dɛn nɔ biliv pan am. Jizɔs go na 
dɛn vilej we de klos Nazarɛt ɛn lan di pipul dɛn bɔt Gɔd.

Maki 6:13 Dɛn drɛb plɛnti dɛbul kɔmɔt insay pipul, dɛn rɔb ɔliv ɔyl pan sik pipul 
dɛn ed ɛn mɛn dɛn.

Maki 6:55,56 So dɛn rɔn go ɔlɔbɔt na di tɔng dɛn na da eria de, dɛn put dɛn sik 
pipul pan mata ɛn kɛr dɛn go ɛni say we dɛn yɛri se Jizɔs de. 56 Ɛni say we 
Jizɔs go, tɔng ɔ vilej, dɛn kin kɛr sik pipul go le dɛn na di ples we pipul de mit,
ɛn dɛn kin beg Jizɔs fɔ mek dɛn tɔch di bɔtɔm pat sɛf pan in klos; ɛnibɔdi we 
tɔch in klos, kin wɛl.

Maki 8:23-25 Jizɔs ol di blɛnyay man in an, i waka wit di man kɔmɔt na di vilej. I 
pit pan di man in tu yay, dɔn i tɔch dɛn. I aks am se, “Yu si ɛni tin?” 24 Di man
luk, i se, “Yɛs, sa, a si sɔm pipul de waka, bɔt dɛn tan lɛkɛ tik we de waka.” 25
Jizɔs tɔch di man in yay igen. Di man ebul si gud, i bigin si ɔltin klia wan.

Maki 9:29 Jizɔs ansa se, “Una nɔ go ebul drɛb dɛn kayn dɛbul ya pas una pre.”
Maki 16:17,18 Dɛn pipul we biliv di Gud Nyus, a go gi dɛn pawa fɔ du wɔnda ful 

wok: dɛn go drɛb dɛbul fɔseka mi; dɛn go tɔk langwej we dɛn nɔ lan; 18 if dɛn 
ol snek ɔ if dɛn drink pɔyzin sɛf, natin nɔ go du dɛn; dɛn go put dɛn an pan 
pipul we sik ɛn pre fɔ dɛn, ɛn di pipul dɛn go wɛl.”

Duku 4:18 “Gɔd in Spirit de wit mi, bikɔs Gɔd dɔn pik mi fɔ mek a tɛl dɛn po pipul
di Gud Nyus. I sɛn mi fɔ mek a tɛl dɛn slev se dɛn go fri ɛn dɛn blɛnyay pipul 
se dɛn go si. I sɛn mi fɔ fri dɛn wan we de lɛkɛ slev,

Duku 4:40 Da sem de de, ivintɛm, dɛn bin bring pipul we bin gɛt ɔl kayn sik kam 
to Jizɔs. I le in an pan ɔl di sik pipul dɛn ed, wan bay wan, ɛn dɛn ɔl wɛl.

Duku 5:15 Ɔlman yɛri ɔl wetin Jizɔs de du. Plɛnti pipul kam fɔ yɛri Jizɔs ɛn fɔ 
mek i mɛn dɛn.

Duku 5:17-25 Wan de we Jizɔs bin de lan di pipul dɛn, sɔm dɛn Faresi ɛn sɔm 
dɛn Ju Lɔ ticha bin sidɔm de; dɛn bin kɔmɔt ɔlɔbɔt na Galili, Judia, ɛn 
Jerusɛlɛm. Gɔd in pawa bin de pan Jizɔs fɔ mɛn sik pipul. 18 Sɔm pipul tot 
wan man we para layz na mata. Dɛn kɛr am go na di os we Jizɔs bin de fɔ le 
am na grɔn bifo Jizɔs. 19 Dɛn bin want go insay di os wit di man, bɔt pipul bin
plɛnti na di os, so di pipul dɛn nɔ bin ebul kɛr di sik man go insay. Dɛn klem 
pantap di os wit di sik man. Dɛn pul wan pat pan di ruf, dɔn dɛn sɛn di man 
go dɔng to Jizɔs midul di pipul dɛn. 20 Wɛn Jizɔs si se di pipul dɛn we bring di
sik man biliv se in go mɛn di man, Jizɔs tɛl di sik man se, “Padi, Gɔd dɔn 
padin yu sin dɛn.” 21 Di Ju Lɔ ticha dɛn ɛn di Faresi dɛn bigin grɔmbul se, 
“Udat na dis man we de pwɛl Gɔd in nem we i de mek insɛf lɛkɛ Gɔd? Nɔbɔdi 
nɔ de we ebul padin pɔsin in sin; na Gɔd wan gren ebul du dat!” 22 Jizɔs bin 
no wetin dɛn de tink, so i se, “Wetin mek una de tink se wetin a du nɔ rayt? 
23 Pan dɛn tu tin ya, uswan tra nga fɔ tɔk pas ɔl, ‘Gɔd dɔn padin yu sin dɛn,’ 
ɔ ‘Grap, tek yu mata, waka go na yu os?’ 24 A go sho una se Mɔta lman Pikin
gɛt pawa na dis wɔl fɔ padin pɔsin sin.” So Jizɔs tɔk to di man we para layz. I 



se, “Grap, tek yu mata ɛn go na yu os.” 25 Aw ɔlman de luk, di man grap 
wantɛm, kapu in mata ɛn bigin waka go na in os, de prez Gɔd.

Duku 6:17-19 Wɛn Jizɔs kɔmɔt ɔp di il kam dɔng wit in apɔsul dɛn, i go tinap na 
di lɛvul grɔn wit plɛnti in ɔda lanin bɔy dɛn. Plɛnti pipul bin kam gɛda de, sɔm 
pan dɛn pipul ya bin kɔmɔt Judia, sɔm bin kɔmɔt Jerusɛlɛm, ɛn sɔm bin kɔmɔt
na dɛn tɔng we de klos di wata na Taya ɛn Saydɔn. 18 Dɛn bin kam fɔ yɛri 
Gɔd in wɔd ɛn fɔ mek Jizɔs mɛn dɛn. Jizɔs mɛn dɛn wan we dɛbul bin de 
insay. 19 Ɔl di pipul dɛn bin de tray fɔ tɔch Jizɔs bikɔs pawa bin de kɔmɔt pan
am we mɛn dɛn ɔl.

Duku 7:21,22 Da sem tɛm de, Jizɔs bin de mɛn plɛnti pipul; i mek dɛn wan we 
sik wɛl, i drɛb dɛbul kɔmɔt insay sɔm pipul, ɛn i mek plɛnti dɛn blɛnyay pipul 
si. 22I tɛl Jɔn in lanin bɔy dɛn se, “Una tɔn bak go tɛl Jɔn ɔl wetin unasɛf dɔn 
si ɛn wetin una dɔn yɛri; dɛn blɛnyay pipul de si, dɛn pipul we nɔ bin ebul 
waka, de waka, dɛn wan we gɛt bad sik na dɛn skin dɔn wɛl, dɛn dɛf pipul dɔn
yɛri, dɛn dayman dɔn gɛt layf bak, ɛn dɛn po pipul dɔn yɛri di Gud Nyus.

Duku 8:2 Sɔm uman dɛn bin de wit Jizɔs; na uman dɛn we Jizɔs bin dɔn mɛn, 
sɔm bin sik ɛn sɔm bin gɛt dɛbul. Sɔm pan dɛn uman ya na bin Meri we kɔmɔt
Magdala, da uman we Jizɔs pul sɛvin dɛbul kɔmɔt pan;

Duku 9:2 I sɛn dɛn go ɔlsay fɔ tɔk bɔt Gɔd in rul ɛn fɔ mɛn sik pipul.
Duku 9:11 Wɛn di pipul dɛn yɛri se Jizɔs ɛn in lanin bɔy dɛn de na Bɛtsa yda, 

dɛn go mit dɛn de. Jizɔs gladi fɔ si dɛn. I tɛl dɛn bɔt Gɔd in rul ɛn i mɛn dɛn 
pipul we sik.

Duku 13:12 Wɛn Jizɔs si di uman, i kɔl am ɛn tɛl am se, “Uman, frɔm tide yu dɔn 
wɛl!”

Duku 13:32 Jizɔs se, “Una go tɛl da man de we de mek pipul ful se, ‘A de drɛb 
dɛbul ɛn mɛn sik pipul fɔ shɔt tɛm fɔs, wɛn da tɛm de dɔn pas, a go dɔn mi 
wok.’

Chɔn 5:8,14 Jizɔs se, “Grap, tek yu mata ɛn waka!” 14 Wɛn dat pas, Jizɔs mit di 
man insay Gɔd in Os, i se, “Luk, yu dɔn wɛl naw, so yu fɔ lɛf fɔ sin, if nɔ so, 
wɔs tin go bi to yu pas wetin dɔn bi.”

Chɔn 14:12 A de tɛl una se, ɛnibɔdi we biliv pan mi, go du di wɔnda ful wok dɛn 
we a dɔn du, ɛn i go du wɔnda ful wok dɛn pas dɛn wan de sɛf, bikɔs a de go 
to mi Papa.

Ɔhisɔsi 'a Sɔ Mɔɛ Nu 3:6 Na de Pita tɛl am se, “A nɔ gɛt kɔpɔ, bɔt a go gi yu 
wetin a gɛt. Bay Jizɔs we kɔmɔt Nazarɛt in pawa, grap, waka!”

Ɔhisɔsi 'a Sɔ Mɔɛ Nu 5:15,16 Wɛn dɛn si di wɔnda ful tin dɛn we di apɔsul dɛn 
bin de du, pipul kɛr dɛn sik pipul go na trit ɛn mek dɛn ledɔm na dɛn bed, so 
dat we Pita de pas, in shado go go pan sɔm di sik pipul dɛn ɛn mek dɛn wɛl. 
16 Plɛnti pipul kɔmɔt ɔlɔbɔt na dɛn tɔng we de klos Jerusɛlɛm, dɛn bring sik 
pipul ɛn dɛn pipul we gɛt dɛbul kam to di apɔsul dɛn ɛn di apɔsul dɛn mɛn dɛn
ɔl.



Ɔhisɔsi 'a Sɔ Mɔɛ Nu 10:38 Una no se Gɔd bin gi Jizɔs we kɔmɔt Nazarɛt in 
Spirit ɛn in pawa. Jizɔs bin de go ɔlɔbɔt de du gud fɔ pipul ɛn i mɛn ɔl dɛn 
wan we bin gɛt dɛbul insay dɛn. I bin ebul du ɔl dɛn tin ya bikɔs Gɔd bin de 
wit am.

Ɔhisɔsi 'a Sɔ Mɔɛ Nu 19:11,12 Gɔd mek Pɔl du plɛnti wɔndaful wok we pipul 
nɔba si wande. 12 Pipul bin de tek Pɔl in pɔkɛtan ɛn tawɛl dɛn go put dɛn pan
sik pipul. Di pipul dɛn kin wɛl ɛn dɛbul kin kɔmɔt insay dɛn.

Gboo Domi Ko a 8:26 Semwe so, Gɔd in Spirit de ɛp wi, we wi nɔ ebul biliv pan 
Gɔd gud gud yet. Wi nɔ no aw fɔ pre, na Gɔd in Spirit insɛf de tɔk to Gɔd fɔ 
wi; di pini we i de pini gɛt minin to Gɔd we mɔta lman nɔ ebul ɔnda stand ɔ 
tɔk.

1 Gboo Saa Kɔyindi Ko a 12:9 Di sem Spirit de gi wan pɔsin pawa fɔ biliv pan 
Krays tra nga wan pas ɔda pipul, ɛn i de gi ɔda pɔsin pawa fɔ mɛn sikman.

1 Gboo Saa Kɔyindi Ko a 12:28 Na so i bi na di chɔch: fɔs, Gɔd put dɛn apɔsul; 
sɛkɛn, dɛn prɔfɛt; tɔd, dɛn ticha; dɛn i put dɛn wan we de du wɔnda ful wok 
bay in pawa; afta dɛn i put dɛn wan we i gi pawa fɔ mɛn sik pipul; dɛn i put 
dɛn wan we i gi pawa fɔ ɛp ɔda pipul; dɛn wan we i gi pawa fɔ tɛl pipul wetin 
dɛn fɔ du; ɛn dɛn wan we i gi pawa fɔ tɔk dɛn langwej we dɛnsɛf nɔ ɔnda 
stand.

Gboo Fiipai Ko a 2:27 Na tru, i bin sik, i bin lɛf lili bit mek i day, bɔt Gɔd sɔri fɔ 
am, ɛn Gɔd sɔri fɔ misɛf bikɔs Gɔd nɔ gri fɔ mek ɔda waala mit mi bifo wan 
dɔn.

Chimisi 5:14 If ɛni wan pan una sik, mek i kɔl dɛn bigman na chɔch mek dɛn pre 
fɔ am. Wɛn dɛn de pre, mek dɛn tek ɔyl tɔn lili bit pan di pɔsin ɛn aks wi 
Masta Jizɔs Krays fɔ mɛn am.

1 Pita 2:24 Krays insɛf kɛr wi sin go na di krɔs go day de fɔ dɛn, so dat wi go 
want du wetin rayt ɔltɛm. Di wund we dɛn bin wund Krays na in dɔn mek una 
wɛl. (Ayzaya 53:5)

3 Chɔn 1:2 Mi padi, a de pre mek yu gɛt wɛlbɔdi ɔltɛm ɛn mek ɔltin fayn fɔ yu, 
lɛkɛ aw ɔltin fayn wit yu sol.

Exodus 15:26; Deuteronomy 7:15 not get diseases of Egypt.
Ayzaya 58:8 Gɔd heal speedy (mɛn fast).
Jɛri maya 30:17; Jɛri maya 33:6 Gɔd heals (mɛn).

